
ANNOTATSIYA 
Kompyuter axborotidan qonunga xilof ravishda foydalanish bilan bogʻliq jinoyatlarni tergov qilishni 
takomillashtirishga oid tadqiqotlarda elektron dalillarni aniqlash, protsessual tartibda toʻgʻri 
rasmiylashtirish, ularning xususiyatlarini shu bilan birga, dalillarni xavfsiz saqlash, ekspertizalarni 
tayinlash, tergovni tashkil etish va oʻtkazish, tergov va sud amaliyotini tizimlash va sunʼiy 
intellektdan samarali foydalanish va jinoyatlarni aniqlash, toʻxtatish va tergov qilish sohasiga 
innovatsion texnologiyalarni keng joriy qilish orqali ushbu turdagi jinoyatlarga qarshi kurashish 
oʻrganilib tahlil qilingan.  
Kalit so‘zlar: Kompyuter, qonunga xilof, dalillar, dalillarni aniqlash, xavfsiz, ekspertiza, sunʼiy 
intellekt. 

ПРОБЛЕМЫ, ВОЗНИКАЮЩИЕ ПРИ РАССЛЕДОВАНИИ ПРЕСТУПЛЕНИЙ, 
СВЯЗАННЫХ С НЕЗАКОННЫМ ИСПОЛЬЗОВАНИЕМ КОМПЬЮТЕРНОЙ 

ИНФОРМAЦИИ 
АННОТAЦИЯ 

В исследованиях, направленных на совершенствование расследования преступлений, 
связанных с незаконным использованием компьютерной информации, изучались и 
анализировались вопросы идентификации электронных доказательств, их надлежащей 
процессуальной формализации, характеристик, а также безопасного хранения доказательств, 
назначения экспертиз, организации и проведения расследования, систематизации 
следственной и судебной практики, эффективного использования искусственного интеллекта 

http://dx.doi.org/10.5281/zenodo.22235244

и широкого внедрения инновационных технологий в области раскрытия, предотвращения и 
расследования преступлений. 
Ключевые слова: Компьютер, незаконный, доказательства, идентификaция доказательств, 
безопасный, криминалистика, искусственный интеллект. 

PROBLEMS ARISING IN THE INVESTIGATION OF CRIMES INVOLVING THE 
UNLAWFUL USE OF COMPUTER INFORMATION 

ANNOTATION 
Research on improving the investigation of crimes related to the illegal use of computer information 
has studied and analyzed the identification of electronic evidence, its proper procedural formalization, 
its characteristics, as well as the safe storage of evidence, the appointment of examinations, the 
organization and conduct of the investigation, the systematization of investigation and judicial 
practice, the effective use of artificial intelligence, and the widespread introduction of innovative 
technologies in the field of crime detection, prevention, and investigation. 
Keywords: Computer, illegal, evidence, evidence identification, secure, forensics, artificial 
intelligence. 

 
О‘zbekistоn mustаqillikkа erishgаnidаn sо‘ng, demоkrаtik huquqiy dаvlаt qurish vа аdоlаtli 

fuqаrоlik jаmiyаtini qurishni оldigа mаqsаd qilib оldi. О‘zbekistоn Respublikаsi Prezidenti 
Sh.M.Mirziyоyev tаʼkidlаgаnlаridek, “О‘tgаn dаvrdа qаbul qilingаn 400 gа yаqin yаxlit qоnunlаr 
hаyоtimizning bаrchа sоhаlаrini huquqiy tаrtibgа sоlish bilаn birgа, fuqаrоlik huquq vа mаnfааtlаrini 
tаʼminlаshgа xizmаt qilmоqdа” [1]. Shiddat bilan taraqqiy etayotgan zamonaviy global jarayonlar 
davlatlar oldiga yuqori texnologik yechimlarni ishlab chiqish, ilgʻor axborot-texnik vositalar yaratish 
va dasturiy taʼminotni rivojlantirish, iqtisodiyotning barcha tarmoqlari (ishlab chiqarish, savdo, 
xizmat koʻrsatish, kommunikatsiya va taʼlim sohalari)ga zamonaviy innovatsiyalarni joriy etish 
orqali toʻlaqonli raqamli iqtisodiyotga oʻtish vazifasini qoʻymoqda. 

Bugungi kungа kelib dunyоdа аxbоrоt-kоmmunikаtsiyаlаr vа texnоlоgiyаlаrining rivоjlаnishi 
аxbоrоtlаrning judа tezlik bilаn tаrqаlishi, qаytа ishlоv berilishi, о‘chirilishi vа yаngilаnishi 
mumkinligini ko’rsatadi. Dаvlаtimiz о‘z оldigа qо‘ygаn mаqsаdigа erishishi uchun аxbоrоt hаmdа u 
bilаn bоg‘liq bо‘lgаn аxbоrоtlаshtirish jаrаyоnini huquqiy tаrtibgа sоlishgа alohida аhаmiyаt 
qаrаtishi lоzim. Xozirgi kunda axborot texnologiyalaridan foydalanish darajasi ortishi bilan ulardan 
noqonuniy foydalanish holatlari ham koʻpaymoqda. Globallashuv jarayonlari yangi imkoniyatlar 
yaratayotgan boʻlsa-da, axborot tizimlariga noqonuniy kirish, maʼlumotlarni oʻgʻirlash, oʻzlashtirish 
yoki yoʻq qilish kabi qilmishlar davlatlar manfaatlari va xavfsizligiga jiddiy tahdid solmoqda. 

2020-yil 28-aprel kuni tasdiqlangan PQ-4699-son [2] qarori bilan Raqamli texnologiyalar 
vazirligi tashkil etildi va shunga koʻra mamlakatimizda“Elektron hukumat” tizimidan 
foydalanuvchilar soni 4 milliondan oshdi, bu davlat organlarining 130 dan ortiq axborot resurslaridan 
foydalanish imkonini beradi. Yagona interaktiv davlat portalida 350 ga yaqin onlayn xizmat turlari 
ishga tushirildi. Ushbu islohotlar natijasida (ITU) “Xalqaro elektr aloqa ittifoqi” hisobotida aytiladiki, 
yangi metodologiyaga muvofiq “Global Cybersecurity Index 2024” (GCI) bo'yicha, O‘zbekiston 100 
balllik tizim bo‘yicha 89,2 ball to‘pladi va reytingning ikkinchi guruhiga kirdi. 2020-yilda e’lon 
qilingan avvalgi hisobotda O‘zbekiston 71,11 ball to‘plagan edi” [3]. Ushbu yuqoridagi statistik 
ma’lumotlardan ko’rinib turibdiki, ko’pgina xizmatlarning elektron ko’rinishlarga o’tishi va ularni 
amalga oshirishda kompyuter kabi texnik vositalardan foydalanish jarayoni, nafaqat O’zbekistonda 
balki global dunyoda ham ushbu turdagi jinoyatlarning ko’payishiga olib kelmoqda. 

Kiberjinoyatlar natijasida yetkazilgan zarar yiliga oʻrtacha 15 % ga oshib bormoqda. Bu 
koʻrsatkich 2021-yilda 6 trln., 2022-yilda 8 trln., 2023-yilda 11 trln. AQSH dollariga baholangan 
boʻlsa,  2026-yilga borib 20 trln. AQSH dollariga yetishi prognoz qilinmoqda. Bu esa tabiiy ofatlar, 
qurol yoki giyohvandlik vositalari savdosidan tushadigan noqonuniy daromadlardan ham koʻp boʻlib 
[4], axborot xavfsizligini taʼminlash, ushbu sohadagi jinoyatlarni tergov qilish va fosh etishning 
nazariyasi hamda metodikasini takomillashtirish nafaqat milliy, balki xalqaro miqyosda ham dolzarb 
va ustuvor vazifa ekanidan dalolat bermoqda. 

Kompyuter axborotidan qonunga xilof ravishda foydalanish bilan bogʻliq jinoyatlarni tergov 
qilishni takomillashtirishga oid tadqiqotlarda elektron dalillarni aniqlash, protsessual tartibda toʻgʻri 
rasmiylashtirish, ularning xususiyatlarini oʻrganish hamda tergov idoralari xodimlarining malakasini 
oshirishga asosiy eʼtibor qaratilmoqda. Shu bilan birga, dalillarni xavfsiz saqlash, ekspertizalarni 
tayinlash, sunʼiy intellektdan samarali foydalanish va sohaga innovatsion texnologiyalarni keng joriy 
qilish orqali ushbu turdagi jinoyatlarga qarshi kurashishning ilmiy-nazariy asoslari yaratilmoqda. 

Davlatimiz rahbarining Oʻzbekiston Respublikasi Prezidentining 2026-yil 16-fevral 
“Mamlakat taraqqiyotining 2030-yilgacha moʻljallangan ustuvor yoʻnalishlari doirasida islohotlarni 
izchil davom ettirish va yangi bosqichga olib chiqishning qoʻshimcha chora-tadbirlari toʻgʻrisida”gi 
PF-21-son farmoniga asosan O‘zbekiston milliy axborot agentligi, O‘zbekiston Milliy teleradio 
kompaniyasi, O‘zbekiston Matbuot va axborot agentligi ommaviy axborot vositalarini jalb etgan 
xolda 2026-2030 yillarda O‘zbekiston Respublikasini rivojlantirishning beshta ustuvor davlat dasturi 
ishlab chiqilgan bo‘lib mazkur dasturning IV-yo‘nalishi ya’ni “Qonun ustuvorligini taʼminlash, xalq 
xizmatidagi davlat boshqaruvini tashkil etish”da [5]. quyidagilar keltirib o‘tilgan. 

Birinchidan konstitutsiya va qonunlarning ustuvorligini taʼminlash, inson huquq va 
erkinliklarining ishonchli himoya qilinishini taʼminlashni sud-huquq islohotlarining bosh mezoniga 
aylantirish, ikkinchidan huquqni muhofaza qiluvchi organlarning faoliyatini inson manfaatlari, qadr-
qimmati va huquqlarini himoya qilishga yoʻnaltirish, uchinchidan korrupsiyaviy omillarni bartaraf etish 
tizimining samaradorligini oshirish, jamiyatda korrupsiyaga nisbatan murosasiz munosabatni 
shakllantirish ishlarini jadal davom ettirish bu borada davlat tuzilmalarining fuqarolik jamiyati 
institutlari, ommaviy axborot vositalari bilan o‘zaro samarali hamkorligini tashkil etish huquqni 
muhofaza qiluvchi va nazorat idoralari ishini samarali rejalashtirish va uning natijalarini tahlil qilish, 
tizimli huquqbuzarliklarni aniqlash hamda ularga imkoniyat yaratayotgan sabab va sharoitlarni bartaraf 
yetish kabi ustuvor vazifalar belgilab o‘tilgan  

Biroq mazkur turdagi jinoyatlarni tergov qilishda ham qator tizimli muammolar, xususan, 
oʻtkaziladigan tergov harakatlari anʼanaviy turdagi jinoyatlardan farqli ravishda oʻziga xos taktik 
yondashuv talab etishi, raqamli dalillarni aniqlash va rasmiylashtirishda yoʻl qoʻyilayotgan 
protsessual xato va kamchiliklar, aksariyat tergovchilarda maxsus bilim va amaliy koʻnikmalarning 
yetishmasligi ularni fosh etish, isbot qilishda dalillar bazasini mustahkamlash, yetkazilgan ziyonni 
qoplanishini taʼminlashda jiddiy toʻsiq boʻlmoqda. 

Kompyuter tizimidan foydalanib sodir sohasidagi jinoyatlarni tergov qilishda boshqa turdagi 
jinoyatlarni tegov qilishdan bir qancha farqli jihatlari bo‘lib, mazkur turdagi jinoyatlarni fosh etishda 
hodisa sodir bo‘lgan joyni va kompyuter qurilmasini ko‘zdan kechirish, ekspertiza o‘tkazish, taftish 
o‘tkazish, olib qo‘yish va boshqa tergov harakatlari asosiy hisoblanadi. Bu tergov harakatlari orasida 
biz uchun yeng ko‘p ma’lumotlar ya’ni jinoyatni fosh etish uchun kerakli ma’lumotlarni oluvchi 
tergov harakatimiz bo‘lib ko‘zdan kechirish tergov xarakati hisoblanadi. Bu tergov harakati barcha 
turdagi jinoyatlarda birinchi galda o‘tkaziladigan protsessual harakat bo‘lganligi va yuzaga kelgan 
hodisani to‘lig‘icha aks ettirilishi ko‘zdan kechirish tergov harakatining nechog‘lik to‘g‘ri va 
sinchkovlik bilan o‘tkazilganligiga bog‘liq. Kompyuter tizimidan foydalanib sodir etilgan 
jinoyatlarda ko‘zdan kechirish tergov harakatini jinoyatning asl holati, ko‘zdan kechiriladigan 
obyektlariga qarab quyidagicha tasniflash maqsadga muvofiqdir: 1) hodisa sodir bo‘lgan joyni 
ko‘zdan kechirish; 2) kompyuter vositalarini ko‘zdan kechirish; 3) raqamli axborot tashuvchilarni 
ko‘zdan kechirish; 4) raqamli axborotlarni ko‘zdan kechirish va hakozolardir. 

Dastlabki tergovning samarali metodikasini shakllantirishda amaldagi tergov vaziyatiga 
muvofiq tekshiruv va tergov harakatlarini birlashtiradigan tergov bosqichlarini ajratib koʻrsatish 

alohida oʻrin tutadi. Jinoyat toʻgʻrisida olingan maʼlumotlarni dastlabki tekshirish, shuningdek, 
tergovning birlamchi, kechiktirib boʻlmaydigan, kelgusi va yakuniy bosqichlarini ajratib koʻrsatsa 
boʻladi. Bu, bizning fikrimizcha, oʻrinli, chunki jinoyat ishini mohiyatan oshkor etishda kriminalistik 
bilimlar tizimini tartibga soladi. 

Bevosita ko‘rilayotgan holat murakkabligiga, zarur ma’lumotlarni olish uchun ba’zi 
qo‘shimcha texnik vositalarni jalb etish zarurligini hisobga olgan xolda hodisa sodir bo‘lgan joyda 
qo‘shimcha qurilmalar bilan xam ko‘zdan kechirish tergov harakatini amalga oshirishga to‘g‘ri 
kelishi mumkin [6]. 

Kompyuter tizimidan foydalanib sodir etilgan jinoyatlarni tergov qilishda ularni to‘g‘ri 
kvalifikatsiya qilish uchun javobgarlik belgilangan JK normalarini qo‘llashda biroz qiyinchiliklar 
mavjudligini ta’kidlash mumkin. Bu, birinchidan, JKda javobgarlikning bitta moddada emas, balki 
umumiy axborot texnologiyalar sohasi bilan bog‘liq jinoyatlar uchun javobgarlik belgilangan 
moddalar (alohida bandlar sifatida) nazarda tutilganligi; ikkinchidan, JKga kiritilgan axborot 
texnologiyalari sohasida deb nomlanuvchi yangi XX1bobi “Axborot texnologiyalari sohasidagi 
jinoyatlar” (2781-2787-moddalar)da ham ushbu masalaning yechilmaganligi; uchinchidan, bugungi 
kunda sud-tergov amaliyotida kompyuter tizimidan foydalanib sodir etilgan jinoyatlarning ko‘payib 
borayotganligi; to‘rtinchidan, O‘zbekiston Respublikasi Oliy sudi Plenumining kompyuter tizimidan 
foydalanib sodir etilgan jinoyatlarni tergov qilishda jinoyatlari bo‘yicha alohida qarorining mavjud 
emasligi bilan izohlaydi Qayd etish joizki, O’zbekiston Respublikasi Jinoyat kodeksida unga berilgan 
izohlarda axborotni to’plash, to’plash va tarqatishning axborot-kommunikatsiya usullari va 
vositalaridan foydalanish masalalari keng o’z aksini topmagan. [7]. 

Kompyuter ma’lumotlariga ruxsatsiz kirish usulining sud-tibbiy xususiyatlari jinoyat huquqi 
xususiyatlaridan ko’ra kengroqdir. Jinoyat-huquqiy ma’noda jinoyat sodir etish usuli umumiy shaklda 
namoyon bo’ladi. U kompyuter ma’lumotlarini himoya qilish uchun dasturiy vositalarni yengish 
usullariga, kirish usullariga, kompyuter texnikasi va bu jarayonda qo’llaniladigan dasturiy ta’minotga 
befarq. Biroq, qayd etilgan komponentlar muhim sud-tibbiy ahamiyatga ega. Bu yerda kompyuter 
ma’lumotlariga ruxsatsiz kirish usulida jinoiy maqsadga erishish uchun tanlangan kompyuter tizimi 
yoki tarmog'iga noqonuniy kirish usulining asosiy xususiyatlarini aks ettirishning tashqi 
qonuniyatlarining namoyon bo’lishi natijasi bo'lgan axborot komponentlari birinchi o’ringa chiqadi. 
Shu munosabat bilan “jinoyat qilish usuli - jinoyat izlari” o‘rtasidagi bog‘liqlik katta sud-tibbiy 
ahamiyat kasb etadi, chunki aniqlangan izlar kompyuter tizimiga kirib borish usullarini ko‘rsatadi, 
jumladan bu jarayonda foydalaniladigan texnik vositalar va dasturlar, kompyuter ma’lumotlariga 
kiritilgan o’zgarishlar va boshqalar. Kompyuter ma’lumotlariga ruxsatsiz kirish usuli - bu ma’lumotlar 
joylashgan elektron kompyuter, kompyuter tizimi yoki ularning tarmog'iga kirish. Kompyuter 
ma’lumotlariga kirish usulining mohiyati ma’lumotlarning maxfiyligini, yaxlitligini yoki kompyuter 
ma’lumotlarining mavjudligini buzish maqsadida xavfsizlik choralarini chetlab o’tish orqali amalga 
oshiriladigan kompyuter tizimiga yoki uning bir qismiga axborot ta’siridan iborat. Bunday holda, 
axborot muhitiga ma’um ta’sir ko’rsatishga imkon beruvchi maxsus vositalar va texnologiyalar 
qo’llaniladi. Ruxsatsiz kirish - bu umumiy maqsad bilan birlashtirilgan va bitta obyektga (kompyuter 
ma’lumotlariga) qaratilgan bir qator harakatlardan iborat bo’lgan jinoyatchi va kompyuter tizimi yoki 
uning bir qismi o’rtasidagi o’zaro ta’sir qilish tartibi, buning natijasida ular o’rtasida ma’lumot aylanadi 
[8]. 

Шу ўринда шуни алоҳида таъкидлаш жоизки kompyuter jinoyatlarini tergov qilishning 
dastlabki bosqichida tergovchi jinoyat ishi boʻyicha yetarli boʻlmagan birlamchi maʼlumotlar asosida 
harakatlanishi. Mavjud boʻlgan jinoyat alomatlari, qoida tariqasida, har xil talqin qilinishi mumkin. 
Shu bilan bir qatorda, aksariyat jinoyat izlari raqamli boʻlib, jinoyatchining shaxsiga doir 
maʼlumotlarni olish imkonini bermaydi.  

Kompyuter tizimidan foydalanib sodir etilgan jinoyatlarni tergov qilish samaradorligi oshirish 
maqsadida qo‘ydagi maxsus tergov qilish choralarining quyidagi uch asosiy guruhiga bo‘lish 
mumkin: 

Birinchidan kriminalistik choralar - kompyuter tizimidan foydalanib sodir etilgan jinoyatlarni 
tergov qilish avvalo qonun hujjatlariga kompyuter texnikasi sohasidagi g‘ayriqonuniy qilmishlar uchun 
alohida kriminalistik uslubiyotini takomillashtirish; 

Ikkinchidan tashkiliy - boshqaruv chora sifatida kompyuter tizimidan foydalanib sodir etilgan 
jinoyatlarni tergov qilish bo‘yicha alohida tergov bo‘linmani tashkil etish hamda axborot borasidagi 
jarayonlarda va axborot tizimlari, texnologiyalar va ularni ta’minlash vositalarini ishlab chiqish, 
ishlab chiqarish va qo‘llashda tergovchi, surishtiruvchi va tergovga qadar tekshiruvni olib boruvchi 
mansabdor shaxslarning protsessual maqomini aniq belgilash; 

Uchinchidan texnik choralar kompyuter tizimidan foydalanib sodir etilgan jinoyatlarni tergov 
qilishda kompyuter texnikasi vositalaridan jinoiy maqsadlarda foydalanishga qarshi kurash sohasida 
huquqni muhofaza qilish organlari va boshqa manfaatdor vazirliklarning xalqaro darajada o‘zaro 
hamkorligi, yuksak texnologiyalardan jinoiy maqsadlarda foydalanishga qarshi kurash sohasida 
axborot ayirboshlash tartibini ishlab chiqish; 

To‘rtinchidan tashkiliy choralar yuksak texnologiyalar sohasidagi jinoyatlarni aniqlash, 
to‘xtatish va tergov qilish muammolari bo‘yicha amaliyot xodimlari ishtirokida ilmiy-amaliy 
konferensiyalar o‘tkazish; yuksak texnologiyalar sohasidagi jinoyatlarni aniqlash, ularning oldini olish 
va ochish bo‘yicha uslubiy tavsiyalar tayyorlash; ekspert-kriminalistika muassasalari tarkibida yuksak 
texnologiyalar sohasida jinoyatlar to‘g‘risidagi ishlar bo‘yicha ekspertizalar o‘tkazish uchun 
bo‘linmalar tuzish; yuksak texnologiyalar sohasida mutaxassis kadrlarni tayyorlash dasturlarini ishlab 
chiqish; kompyuter tizimidan foydalanib sodir etilgan jinoyatlarni tergov qilishbilan bog‘liq 
jinoyatlarning alohida rasmiy statistikasini yuritish; mazkur jinoyatlar va ularning oqibatlariga doir 
ko‘rsatuvlar tayyorlash va OAVlarida muntazam ko‘rsatib borishga alohida e’tibor berilishi lozim. 

Kompyuter vositalarini ko‘zdan kechirish jinoyatga aloqador bo‘lgan kompyuter vositasini 
ko‘zdan kechirish maqsadlarini quyidagicha ifodalash mumkin. Birinchidan, jinoyatni kim va qanday 
maqsadda sodir etganligini aniqlash uchun jinoyat natijasida yuzaga kelgan izlarni topish; 
ikkinchidan, jinoyat sodir etish mexanizmini tiklash maqsadida qilmish sharoitlarini aniqlash; 
uchinchidan, kompyuter vositasining tehnik xolatini aniqlash maqsadida amalga oshiriladi. 

Kompyuter vositalarini dastlabki ko‘zdan kechirishni amalga oshirganda raqamli axborot 
tashuvchilar va kompyuter ehtiyot qisimlari bilan ishlash qoidalarini biladigan kriminalistik 
mutaxssisning yordami kerak bo‘ladi [9]. 

So‘ngi vaqtlarda dunyoda xususan mamlakatimizda ham kompyuter axborotlarining viruslar 
bilan zararlanganligi tergovchi duch keladigan keng tarqalgan vaziyatlardandir. Aksariyat holatlarda bu 
jinoyat izlarini yashirish yoki tergovga toʻsqinlik qilish bilan bogʻliq emasligini ko‘rishimiz mumkin. 
Bu o‘z navbatida muammoli vaziyatlar axborot va taktik yechimlarni topishning dastlab 
aniqlashtirilgan va qatʼiy dasturning mavjud emasligi bilan tavsiflanadi [10]. Muammoli vaziyat 
kompyuter axborotiga noqonuniy masofaviy kirish qanday va kim tomonidan amalga oshirilganligi 
toʻgʻrisidagi bilim toʻliq va yetarli boʻlmaganligi bilan ajralib turadi. Shu munosabat bilan, ushbu 
vaziyatdan chiqib ketishning eng maqbul usuli – isbotlash predmetiga qaratilgan tergov taxminlarini 
tuzish va tekshirishdir.  

Tergov qilishda eng murakkab masalalardan biri bu, kompyuter axborotiga noqonuniy kirgan 
shaxsni aniqlashdir, tergovning dastlabki bosqichida bunday shaxslar tergovchiga ham, 
jabrlanuvchiga ham maʼlum boʻlmaydi. Shu sababli oldindan aniq boʻlgan samarali tergov 
harakatlarini amalga oshirish imkoni mavjud boʻlmaydi, tergovchi nazariy bilimlari hamda 
amaliyotidan kelib chiqib, taxminlarni ilgari suradi. Aynan shu sharoitda vaziyatli yondashuv hamda 
tipik tergov vaziyatlarini oʻrganishning roli namoyon boʻladi. 

Axborot texnologiyalari sohasidagi jinoyatlarni tergov qilishning asosiy maqsadi [11] jinoyat 
subyektini aniqlash va jinoyat hodisasini fosh etishdir. Shu munosabat bilan, dastlabki tergov 
bosqichida jinoyatchi shaxsi toʻgʻrisidagi savollar vujudga keladi. Bu esa jinoyat subyektiga oid 
maʼlumotlar aks etuvchi tipik tergov vaziyatni alohida ajratib koʻrsatish mumkinligidan dalolat 
beradi. Shunday maʼlumotlarning hajmi jinoyat ishini qoʻzgʻatish hamda alohida tergov va tezkor-
qidiruv harakatlarini oʻtkazish toʻgʻrisida qaror qabul qilishga imkoniyat yaratadi. 

Kompyuter axborotidan qonunga xilof ravishda (ruxsatsiz) foydalanish jinoyati boʻyicha 

tergov vaziyatining toʻgʻri aniqlanishi quyidagilarga imkon beradi: 1) jinoyat protsessi normalari 
hamda kriminalistika ilmining zamonaviy yutuqlariga asoslangan holda taktik yechimlarning 
tanlanishini asoslash; 2) tergovchi va tezkor-qidiruv faoliyatni amalga oshiruvchi organning 
hamkorlikdagi harakatlarini rejalashtirish va tashkil etish; 3) asoslangan taxminlarni ishlab chiqish 
hamda ularni tekshirish uchun zarur boʻlgan tergov harakatlarini oʻtkazish. 

Kompyuter tizimidan foydalanib sodir etilgan jinoyatini jinoyatining mavjudligini nainki 
ma’lum harakatlari bilan, balki oqibatlar bilan ham bog‘laydigan bo‘lsa, (boshqa bir harakatning 
amalga oshirilishi natijasida emas, balki) qonunda qayd etilgan aynan shu qilmishni sodir etish 
natijasida tegishli oqibatlar kelib chiqqanligini aniqlash kerak bo‘ladi, chunki qonunning ma’nosiga 
binoan oqibatni oddiy tarzda yuzaga kelishi emas, balki uni mazkur qilmishni da’vati asosida vujudga 
kelishi, aynan shu qilmishdan paydo bo‘lishi anglatishidadur.  

Xulosa sifatida shuni ta’kidlash joizki, hozirda ushbu masalalar bo‘yicha tergov va sud 
amaliyotini tizimlashtirilgan umumlashtirishning yo‘qligi, tergovni tashkil etish va o‘tkazish 
bo‘yicha uslubiy tavsiyalarning yetishmasligi va o‘z vaqtida bajarilmasligi mazkur jinoyatlarga 
qarshi samarali kurashish uchun huquqiy asoslarni takomillashtirish, zamonaviy texnologiyalarni 
qo‘llash va jamoatchilikni xabardor qilish muhim ahamiyatga ega.  

Axborot xavfsizligi bugungi kunda har bir foydalanuvchi, korxona va davlat uchun muhim 
masalalardan biridir. Kiberxavfsizlikning dolzarb muammolarini tushunish va ularni hal qilish 
yo‘llarini o‘rganish har bir insonning shaxsiy ma’lumotlari va korporativaxborotini himoya qilishga 
yordam beradi. Eng asosiysi, bu borada doimiy hushyorlik va texnologik yechimlardan samarali 
foydalanish lozim. 

